
O‘zbekiston Respublikasi Oliy va o‘rta maxsus ta’lim vazirligi
huzuridagi Oliy va o‘rta maxsus, kasb-hunar ta’limi yo‘nalishlari
bo‘yicha O‘quv-uslubiy birlashmalar faoliyatini Muvofiqashtiruvchi
Kengash tomonidan darslik sifatida tavsiya etilgan

R.B.Davlatov, B.T.Norgqobilov, Sh.X.Qurbonov. Veterinariya
ishini tashkil etish va iqtisodi. “Navro‘z nariyoti”, 2019, 304 bet.

Ushbu darslik 5440100-Veterinariya va 5111000-Kasb ta’limi (veterinariya)
ta’lim yo‘nalishlari talabalari uchun mo‘ljallangan bo‘lib, O‘zbekiston
Respublikasi Oliy va o‘rta maxsus ta’lim vazirligi tomonidan tasdiglangan Davlat
ta’lim standarti, malaka talablari, o‘quv reja va “Veterinariya ishini tashkil etish va
iqtisodi” fanining o‘quv dasturi asosida ilg‘or pedagogik va axborot
kommunikatsion texnologiyalardan foydalangan holda tayyorlangan. Darslikda
veterinariya xizmatining tashkiliy tuzilishi va uni boshqarish, veterinariyada
hisobga olish jurnallari, hisobotlar, hisobga olish hujjat namunalari va birlamchi
hujjatlarni  rasmiylashtirish tartibi, veterinariya tadbirlarini rejalashtirish va
tashkillashtirish jarayonlari, veterinariya tadbirlarini iqtisodiy samaradorligini
tahlili ko‘rsatkichlari, veterinariya tadbirlarini moliyaviy va moddiy ta’minoti,
tuman (shahar)larda veterinariya xizmatini tashkil qilish, veterinariya sanitariya
nazoratini tashkil qilish, xorijiy davlatlarda veterinariya xizmati va ular bilan
hamkorlik alogalari to‘g‘risida ma’lumotlar keltirilgan.

O‘zbekiston Respublikasi Oliy va o‘rta maxsus ta’lim vazirligining 2019
tiu 20 monpary 654-connm Oyipyrura acocan darslik sifatida tavsiya etilgan.

Taqrizchilar:
Norboyev Q.N. — SamVMI, “Ichki yuqumsiz kasalliklar”
kafedrasi professori, veterinariya fanlari
doktori.

Djabborov Sh.A. — Veterinariya va chorvachilikni rivojlantirish
davlat qo‘mitasi raisininig  birinchi
o‘rinbosari, veterinariya fanlari doktori.

B.{Matov, B.T-Néi gobilov] SHX.Qurbonov, 2019.
“Navro‘z nariyoti”, 2019.

KIRISH

O‘zbekiston Respublikasi Prezidentining 2017 yil 27 iyuldagi
“Oliy ma’lumotli mutaxassislar tayyorlash sifatini oshirishda
iqtisodiyot sohalari va tarmoqlarining ishtirokini yanada kengaytirish
chora-tadbirlari to‘g‘risida”gi PQ-3151-son, 2018 yil 5 iyundagi “Oliy
ta’lim muassasalarida ta’lim sifatini oshirish va ularning mamlakatda
amalga oshirilayotgan keng qamrovli islohotlarda faol ishtirokini
ta’minlash bo‘yicha qo‘shimcha chora-tadbirlar to‘g‘risida”gi PQ-
I 3775-son va 2018 yil 8 maydagi “Samarqand veterinariya meditsinasi
institutini  tashkil etish to‘g‘risida“gi PQ-3703-son qarorlarida
belgilangan vazifalar ijrosini ta’minlash va berilgan imkoniyatlardan
r oqilona foydalanish, veterinariya mutaxassislarini tayyorlashga alohida
e’tibor qaratilib, o‘quv jarayonini sifatli o‘quv-uslubiy va ilmiy
| adabiyotlar bilan ta’minlash, ta’lim tizimi, fan va ishlab chiqarish
o‘rtasidagi integratsiyani yo‘lga qo‘yish o‘quv jarayonini zamon
talablariga javob beradigan o‘quv adabiyotlari bilan ta’minlash ustuvor |
vazifalardan hisoblanadi.
Respublikamizning iqtisodiy va ijtimoiy hayotida bozor
iqtisodiyoti sharoitida amalga oshirilayotgan barcha islohotlarning
asosiy magsadi mavjud imkoniyatlar va intellektual salohiyatni safarbar |
etib, qishloq xo‘jaligida, xususan chorvachilik mahsulotlari va xom-
ashyosi ishlab chiqarish sur’atini oshirishda, hayvonlarning salomatligi
va Davlatimiz hududining epizootik sog‘lomligini ta’minlashda yuqori ‘
malakali va iqtisodiy samara beruvchi veterinariya xizmatini tashkil
etish hamda amalga oshirish muhim ahamiyat kasb etadi. |
So‘nggi yillarda respublikamiz hukumati tomonidan veterinariya
va chorvachilik sohasida davlat boshqaruvi tizmini takomillashtirish
borasida muhim ishlar amalga oshirilib, xususan O‘zbekiston
Respublikasi Prezidentining 2019 yil 28 martdagi “Veterinariya va
chorvachilik ~ sohasida davlat boshgaruvi tizimini  tubdan
takomillashtirish chora-tadbirlari to‘g‘risida”gi PF-5696-sonli Farmoni
hamda “O‘zbekiston Respublikasi Veterinariya va chorvachilikni
rivojlantirish davlat qo‘mitasi faoliyatini tashkil etish to‘g‘risida”gi PQ-
4254-sonli qarori ijrosini ta’minlash magsadida gator ustuvor vazifalar
belgilab berilgan.

Ushbu garor bilan O‘zbekiston Respublikasi Veterinariya va
chorvachilikni rivojlantirish davlat qo‘mitasining tashkiliy tuzilmasi,
O‘zbekiston Respublikasi Veterinariya va chorvachilikni rivojlantirish
davlat qo‘mitasi tizimiga kiruvchi tashkilotlar ro‘yxati, O‘zbekiston
Respublikasi Veterinariya va chorvachilikni rivojlantirish davlat
qo‘mitasining boshqaruv xodimlari cheklangan soni bilan markaziy
apparat tuzilmasi, Qoraqalpog‘iston Respublikasi Veterinariya va
chorvachilikni rivojlantirish qo‘mitasi, viloyatlar veterinariya va
chorvachilikni rivojlantirish boshgarmalarining namunaviy tuzilmalari,
Toshkent shahar veterinariya va chorvachilikni rivojlantirish
boshgarmasining tuzilmasi va uning tuzilmasiga kiruvchi muassasalar
ro‘yxati, tumanlar (shaharlar) veterinariya va chorvachilikni
rivojlantirish bo‘limlarining namunaviy tuzilmalari, Qoraqalpog‘iston
Respublikasi va viloyatlar tumanlari (shaharlari) veterinariya va
chorvachilikni  rivojlantirish ~ bo‘limlari  tuzilmasiga  kiruvchi
muassasalar ro‘yxati, O‘zbekiston Respublikasi Veterinariya va
chorvachilikni rivojlantirish qo‘mitasi huzuridagi “O‘zbekchorvanasl”
agentligining  tashkiliy  tuzilmasi, O‘zbekiston  Respublikasi
Veterinariya va chorvachilikni rivojlantirish qo‘mitasi huzuridagi
“O‘zbekchorvanasl” agentligi markaziy apparatining tuzilmasi,
Qoraqalpog‘iston ~ Respublikasi  va  viloyatlar ~ “Chorvanasl”
markazlarining namunaviy tuzilmasi, Respublika hayvonlar kasalliklari
tashxisi va oziq-ovqat mahsulotlari xavfsizligi davlat markazining
tuzilmasi, Qoraqalpog‘iston Respublikasi va viloyatlar hayvonlar
kasalliklari tashxisi va oziq-ovqat mahsulotlari xavfsizligi davlat
markazlarining namunaviy tuzilmasi, tumanlar (shaharlar) hayvonlar
kasalliklari tashxisi va oziq-ovgat mahsulotlari xavfsizligi davlat
markazlarining namunaviy tuzilmasi, tumanlar (shaharlar) hayvonlar
kasalliklari tashxisi va oziq-ovqat mahsulotlari xavfsizligi davlat
markazlari tuzilmasiga kiruvchi muassasalar ro‘yxati, Davlat chegarasi
va transportdagi davlat veterinariya nazorati boshqarmasining
tuzilmasi, Veterinariya dori vositalari, ozuqabop qo‘shimchalar sifati
va muomalasi nazorati bo‘yicha Davlat ilmiy markazining tuzilmasi,
Veterinariya ilmiy-tadqiqot instituti, Chorvachilik va parrandachilik
ilmiy-tadqiqot instituti, Qorako‘lchilik va cho‘l ekologiyasi ilmiy-




tadgiqot instituti hamda Baligchilik ilmiy-tadgiqot institutining
tuzilmalari tasdiglandi.

Mazkur garorning bandlarida belgilangan vazifalarni ijrosini
ta’minlash va samarali natijalarga erishishda ushbu fanning ham o‘z
ulushi bor, chunki bu fan veterinariya mutaxassislarining barcha kasbiy
bilimlari hamda veterinariya fani va amaliyoti yutuglarini o‘zida
mujassamlashtirib, hamkorlik integratsiyasini ta’minlagan holda,
hayvonlar, parrandalar, qushlar, baliglar, asalarilarning bosh sonini
ko‘paytirish, ularning mahsuldorligini oshirish, hayvonlarning
sog‘lomligini muhofaza qilish, ular orasida uchraydigan yuqumli va
: yuqumsiz kasalliklarning oldini olish, davolash va qarshi kurashish
, tadbirlarida amaliy tashkilotchilik xizmatini ko‘rsatadi. Ayni paytda
7 xalq xo‘jaligining iqtisodiyotida, ijtimoiy hayotda va mudofaa
xizmatida muhim ahamiyat kasb etadi.

Ushbu fanni  o‘gitishda  O‘zbekiston  Respublikasining
| “Veterinariya to‘g‘risida”gi qonuni; veterinariya qonunchiligi va

huquqiy-me’yoriy hujjatlari; veterinariya xizmatining tashkiliy tuzilishi
’ va uni boshqarish; veterinariyada hisobga olish, hisobot va ish yuritish;
hayvonlarni identifikatsiya qilish tartibi, ularni hisobga olish va
hisobdan chiqarish; veterinariya tadbirlarini rejalashtirish; veterinariya
tadbirlarini  tashkillashtirish; veterinariya tadbirlarining iqtisodi;
veterinariya tadbirlarini moliyaviy va moddiy ta’minoti; tuman, shahar
va xo'‘jaliklarda veterinariya xizmati; Xususiy veterinariya Xizmati;
veterinariya-sanitariya nazorati; xorijiy davlatlarda veterinariya xizmati
va o‘zaro hamkorlik masalalari hagida bilim, malaka va ko‘nikmalarni
shakllantirishdan iborat.
' Ushbu fan O‘zbekiston Respublikasining “Veterinariya
to‘g‘risida”gi qonuniga asoslangan bo‘lib, u veterinariya tashkilotlari
va muassasalarining mutaxassislari tomonidan veterinariya tadbirlarini
tashkil gilishning ish uslublari va igtisodini, hayvonlarga veterinariya
xizmati ko‘rsatish bo‘yicha asosiy vazifalarni, veterinariya ishining
mohiyati va uning iqtisodiy, ijtimoiy, mudofaa va xalq xo‘jaligidagi
ahamiyatini, veterinariya tadbirlari, ob’ektlari va xizmat ko‘rsatish
tarmoqlarini, davlat, idoraviy, xususiy va ishlab chiqrishdagi
veterinariya xizmatining roli va uni tutgan o‘rnini hamda uning o‘quv
rejadagi boshqa fanlar bilan o‘zaro bog‘ligligini o‘rganadi.

I-BOB. UMUMIY, TASHKILIY VA BOSHQARUV
MASALALARI

VETERINARIYA XIZMATINING TASHKILIY TUZILISHI VA
UNGA RAHBARLIK

Veterinariya xizmatining mohiyati va ahamiyati

Hozirgi davrda veterinariya xizmati — bu davlat tashkilotlari,
gishlog  xo‘jalik  korxonalari ~va jamoat muassasalarining
hamkorlikdagi tadbiriy choralari bo‘lib, chorva mollari, parrandalar va
boshqa turdagi hayvonlarni kasallanishdan saglash, oldini olish,
davolash, hayvonlarning mahsuldorligini va ulardan olinadigan
mahsulot sifatini oshirish, shu jumladan, insoniyatni hayvon va
odamlar uchun umumiy bo‘lgan kasalliklardan saglash kabi
mas’uliyatli, ayni paytda sharafli vazifalarni o‘z zimmasiga oladi.

Veterinariya xizmati — davlatimiz gishloq xo‘jalik majmuining
asosiy sohalaridan biri bo‘lib xalq xo‘jaligining quyidagi tarmoqlari
bilan ham uzviy bog‘langan:

1) Chorvachilik (shu jumladan, qoramolchilik, qo‘ychilik,
echkichilik, yilqgichilik, tuyachilik, parrandachilik, baliqchilik,
mo ‘ynachilik, asalarichilik va hokazo);

2) Chorvachilik mahsuloti va xom ashyolarini qayta ishlovchi
sanoat korxonalari (go‘sht va go‘sht mahsulotlari ishlab chiqarish
korxonalari, sut va sut mahsulotlari ishlab chiqarish korxonalari,
mahsulot muzlatkichlari, teri va junni gayta ishlash zavodlari, util
zavodlar va hokazo);

3) Transport (temir yo‘l, avtomobil, suv va havo) — chorva
mollari va ularning mahsulotlarini tashiydigan hududlarda;

4) Savdo — chorva mollari va ularning mahsulotlarini sotish
tarmogqlari, bundan tashqari veterinariya tadbiriy choralari — ozig-
ovqgat, bozorlar va boshqa sanoat tarmoqlarida, chorva mollari va
ularning mahsulotlarini import va eksport jarayonlarida.

Veterinariya xizmatining xususiyati va vazifalari
Respublikamizning veterinariya xizmati quyidagi o‘ziga xos
xususiyatlarga ega:
1. Xalq farovonligi va davlat ravnaqiga xizmat giladi.

2. Mamlakatimizda Davlat vetrinariyasi etakchilik qgiladi.

3. Veterinariya xizmati yagona va yaxdil (hamjihat).

4. Veterinariya xizmatini bosh yo‘nalishi - profilaktika.

5. Veterinariya ta’limi, fani va amaliyoti mushtarakdir.

6. Veterinariya tadbirlari qat’iy rejali amalga oshiriladi.

7. Veterinariya ishida barcha davlat organlari, xo‘jalik xodimlari
va nodavlat tashkilotlari keng faoliyat ko‘rsatadi.

Veterinariya xizmatining vazifalari:

1. Chorvachilikda yuqumli va yuqumsiz kasalliklarning oldini
olish va yo‘qotish.

2. Chorva mollarining bosh sonini va mahsulotini ko‘paytirish.

3. Veterinariya-sanitariya jihatdan sog‘lom va sifatli mahsulot
hamda xom ashyo ishlab chiqarishni ta’minlash.

4. Aholini antropozoonozlardan muhofaza qilish.

5. Respublikamiz hududiga xorijdan yuqumli kasalliklar kirib
kelishini bartarf etish.

Veterinariya xizmatining tashkiliy tuzilmasi

Veterinariya va chorvachilikni rivojlantirish davlat qo‘mitasining
tashkiliy tuzilmasi O‘zbekiston Respublikasi Prezidenti tomonidan
tasdiglanadi. O‘zbekiston Respublikasi Veterinariya va chorvachilikni
rivojlantirish davlat qo‘mitasi to‘g‘risidagi nizom O‘zbekiston
Respublikasi Vazirlar Mahkamasi tomonidan tasdiqlanadi.

Veterinariya va chorvachilikni rivojlantirish davlat qo‘mitasi
O‘zbekiston Respublikasi Vazirlar Mahkamasiga, uning tasarrufidagi
Qoraqalpog‘iston Respublikasi Veterinariya va chorvachilikni
rivojlantirish qo‘mitasi, viloyatlar va Toshkent shahar veterinariya va
chorvachilikni  rivojlantirish ~ boshgarmalari  Qoraqalpog‘iston
Respublikasi Vazirlar Kengashiga, viloyatlar va Toshkent shahar
hokimliklariga, tumanlar (shaharlar) veterinariya va chorvachilikni
rivojlantirish bo‘limlari tumanlar va shaharlar hokimliklariga hamda
tegishli ravishda yuqori turuvchi veterinariya va chorvachilikni
rivojlantirish davlat organlariga bo‘ysunadi.

O‘zbekiston Respublikasi Veterinariya va chorvachilikni
rivojlantirish davlat qo‘mitasining tashkiliy tuzilmasi:



- Oc‘zbekiston Respublikasi Veterinariya va chorvachilikni
rivojlantirish davlat qo‘mitasi;

- Qoraqalpog‘iston Respublikasi Veterinariya va chorvachilikni
rivojlantirish qo‘mitasi, viloyatlar va Toshkent shahar veterinariya va
chorvachilikni rivojlantirish boshqarmalari;

- Tumanlar (shaharlar) veterinariya va chorvachilikni
rivojlantirish bo‘limlari;

- Respublika hayvonlar kasalliklari tashxisi va ozig-ovgat
mahsulotlari xavfsizligi davlat markazi;

- Qoraqalpog‘iston Respublikasi va viloyatlar hayvonlar
kasalliklari tashxisi va ozig-ovqat mahsulotlari xavfsizligi davlat
markazlari;

- Tumanlar (shaharlar) hayvonlar kasalliklari tashxisi va oziq-
ovqat mahsulotlari xavfsizligi davlat markazlari;

- Veterinariya dori vositalari va ozugabop qo‘shimchalar sifati va
muomalasi nazorati bo‘yicha davlat ilmiy markazi;

- Davlat chegarasi va transportdagi davlat veterinariya nazorati
boshgarmasi;

- “O‘zbekchorvanasl” agentligi;

- “O°ZNASLCHILIK” davlat korxonasi;

- “O zzoovetta 'minotxizmat” davlat unitar korxonasi;

- Samarqand veterinariya meditsinasi instituti;

- Veterinariya ilmiy-tadqiqot instituti;

- Chorvachilik va parrandachilik ilmiy-tadqiqot instituti;

- Qorako‘Ichilik va cho‘l ekologiyasi ilmiy-tadqiqot instituti;

- Baligchilik ilmiy-tadqiqot instituti;

- “Qorako Ichilik” Respublika uyushmasi;

- “Parrandasanoat” uyushmasi;

- “O ‘zbekbaligsanoat” uyushmasi;

- “O zbekiston asalarichilari” uyushmasi.

O‘zbekiston Respublikasi Veterinariya va chorvachilikni
rivojlantirish ~ davlat qo‘mitasi tizimiga kiruvchi respublika
tashkilotlari — 12 ta, Qoraqalpog‘iston Respublikasi veterinariya va
chorvachilikni rivojlantirish qo‘mitasi hamda viloyatlar va Toshkent
shahar veterinariya va chorvachilikni rivojlantirish boshgarmalari — 14
ta, Qoragalpog‘iston Respublikasi va viloyatlar hayvonlar kasalliklari

tashxisi va oziq-ovqat mahsulotlari xavfsizligi davlat markazlari — 13
ta, tumanlar (shaharlar) veterinariya va chorvachilikni rivojlantirish
bo‘limlari — 191 (31) ta, tumanlar (shaharlar) hayvonlar kasalliklari
tashxisi va ozig-ovqat mahsulotlari xavfsizligi davlat markazlari — 130
(2) tani tashkil giladi.

Veterinariya va chorvachilikni rivojlantirish davlat qo‘mitasining
raisi va 4 ta o‘rinbosarlari mavjud.

Birinchi o‘rinbosari — Hayvonlar sog‘lig‘ini himoya qilish

boshqarmasiga (7 nafar), Veterinariya faoliyatini litsenziyalash va
muvofiglashtirish boshqarmasiga (5 nafar), Ozig-ovqat mahsulotlari
xavfsizligi va tashxis ishlari boshqarmasiga (4 nafar) rahbarlik giladi.
1 Ikkinchi  o‘rinbosari — Davlat veterinariya  nazorati
} boshqarmasiga (5 nafar), Sertifikatsiya va standartlash boshgarmasiga
‘ (5 nafar), Axborot-kommunikatsiya texnologiyalarini joriy etish
i bo‘limiga (2 nafar) rahbarlik giladi.

Uchinchi o‘rinbosari — Xalgaro aloqalar va investitsiyalarni jalb
qilish boshqarmasiga (5 nafar), Innovatsion faoliyat, fan va ta’lim
sohasini rivojlantirish boshqarmasiga (5 nafar), Moliya-iqtisodiy tahlil
va buxgalteriya hisobi boshqarmasiga (7 nafar) rahbarlik giladi.

To‘rtinchi o‘rinbosari — “O‘zbekchorvanasl” agentligi bosh
direktori hisoblanib, “O‘zbekchorvanasl” agentligiga rahbarlik qiladi.

Shuningdek qo‘mita markaziy apparatining tuzilmasida yig‘ma
axborot-tahlil bo‘limi, yuridik bo‘lim, kadrlar bo‘limi, jamoatchilik
bilan alogalar bo‘yicha mutaxassis, jismoniy va yuridik shaxslarning
murojaatlari bilan ishlash bo‘limi va ishlar boshqgarmasi kabi bo‘limlar
ham faoliyat yuritadi.

Qoraqgalpog‘iston Respublikasi veterinariya va chorvachilikni
rivojlantirish qo‘mitasining tuzilmasi:

Qo‘mita raisi, rais o‘rinbosari, Veterinariya faoliyatini
muvofiqlashtirish sho‘basi, Hayvonlar sog‘lig‘ini muhofaza qilish
bo‘limi, Tashxis ishlari va ozig-ovqat mahsulotlari xavfsizligi
sho‘basi, Davlat veterinariya nazorati sho‘basi, Veterinariya ta’minoti
bo‘yicha mutaxassis, Kadrlar bilan ishlash bo‘yicha mutaxassis, Bosh
yuriskonsult, Jismoniy va yuridik shaxslarning murojaatlari bilan
ishlash bo‘yicha mutaxassis, Bosh hisobchi va Umumiy bo‘lim
mavjud bo‘lib, Qoragalpog‘iston Respublikasi hayvonlar kasalliklari

tashxisi va ozig-ovqat mahsulotlari xavfsizligi davlat markazi,
tumanlar (shaharlar) veterinariya va chorvachilikni rivojlantirish
bo‘limlari ham bo‘ysunishadi.

Viloyatlar  veterinariya va  chorvachilikni  rivojlantirish
boshqarmalarining namunaviy tuzilmasi:

Boshqarma  boshlig‘i, boshliq o‘rinbosari, Veterinariya
faoliyatini muvofiglashtirish sho‘basi, Hayvonlar sog‘lig‘ini muhofaza
qilish bo‘limi, Tashxis ishlari va oziq-ovqat mahsulotlari xavfsizligi
sho‘basi, Davlat veterinariya nazorati sho‘basi, Veterinariya ta’minoti
bo‘yicha mutaxassis, Kadrlar bilan ishlash bo‘yicha mutaxassis, Bosh
yuriskonsult, Jismoniy va yuridik shaxslarning murojaatlari bilan
ishlash bo‘yicha mutaxassis, Bosh hisobchi va Umumiy bo‘lim
mavjud bo‘lib, Viloyatlar hayvonlar kasalliklari tashxisi va ozig-ovqat
mahsulotlari  xavfsizligi davlat markazi, tumanlar (shaharlar)
veterinariya va  chorvachilikni  rivojlantirish  bo‘limlari ham
bo‘ysunishadi. ' :

Tuman (shahar)lar veterinariya va chorvachilikni rivojlantirish
bo‘limlarining namunaviy tuzilmasi:

Bo‘lim boshlig‘i, boshliq o‘rinbosari, Veterinariya faoliyatini
muvofiqlashtirish va davlat nazorati bo‘yicha mutaxassis, Hayvonlar
sog‘lig‘ini muhofaza qilish, tashxis ishlari va ozig-ovqat mahsulotlari
xavfsizligi bo‘yicha mutaxassis, Veterinariya ta’minoti bo‘yicha
mutaxassis, Bosh hisobchi va Umumiy bo‘lim mavjud bo‘lib,
Veterinariya uchastkalari va Veterinariya-sanitariya ekspertiza
laboratoriyalari ham bo‘ysunishadi.

Respublika hayvonlar kasalliklari va ozig-ovgat mahsulotlari
xavfsizligi davlat tashxis markazining tuzilmasi:

Direktor, direktorning birinchi o‘rinbosari, direktor o‘rinbosari,
Bakteriologiya, parazitologiya va mikologiya laboratoriyasi,
Toksikologiya laboratoriyasi, Virusologiya laboratoriyasi, Serologiya
va bioximiya laboratoriyasi, Ozuqaviy mubhitlarni tayyorlash bo‘limi,
Radiologiya laboratoriyasi, Ozig-ovqat mahsulotlari xavfsizligi,
mikrobiologiya va veterinariya-sanitariya ekspertiza laboratoriyasi,
Immuno-ferment tahlil va polimeraz-zanjir reaksiya laboratoriyasi,
Asalari, baliq va quyon kasalliklari laboratoriyasi, Laboratoriya
jihozlari va elektr tarmoqlariga xizmat ko‘rsatish sho‘basi, Tekshirish

uchun namunalarni gabul qilish shobasi, Vivariy, Ilmiy-metodik va
o‘quv bo‘limi, Veterinariya ta’minoti bo‘yicha mutaxassis, Moliya,
iqtisodiyot va rejalashtirish sho‘basi, Bosh yuriskonsult, Kadrlar bilan
ishlash  bo‘yicha mutaxassis, Umumiy bo‘lim, Axborot-
kommunikatsiya texnologiyalari bo‘yicha mutaxassis, Jismoniy va
yuridik shaxslarning murojaatlari bilan ishlash bo‘yicha mutaxassislar
mavjud. ‘

Qoraqalpog‘iston  Respublikasi va  viloyatlar hayvonlar
» kasalliklari va ozig-ovqat mahsulotlari xavfsizligi davlat tashxis
| markazlarining tuzilmasi:

Direktor, direktor o‘rinbosari, Bakteriologiya, parazitologiya va
f mikologiya, Virusologiya, Serologiya va bioximiya, Radiologiya,
Toksikologiya, Ozig-ovqat mahsulotlari xavfsizligi, mikrobiologiya
va veterinariya-sanitariya ekspertiza, Asalari, baliq va quyon
kasalliklari, Immuno-ferment tahlil va polimeraz-zanjir reaksiya
laboratoriyalari, Ozugaviy mubhitlarni tayyorlash bo‘limi, Vivariy
mudiri, Umumiy bo‘lim, Bosh hisobchi, Jismoniy va yuridik
shaxslarning murojaatlari bilan ishlash bo‘yicha mutaxassislar
mavjud.
‘ Tumanlar (shaharlar) hayvonlar kasalliklari va ozig-ovqat

mahsulotlari xavfsizligi davlat tashxis markazlarining tuzilmasi:

‘ Direktor, Bakteriologiya, parazitologiya va toksikologiya,
Serologiya, Veterinariya-sanitariya ekspertiza laboratoriyalari mavjud.

Davlat chegarasi va transportda davlat veterinariya nazorati
boshqarmasining tuzilmasi:

Boshlig, boshligning birinchi o‘rinbosari, boshliq o‘rinbosari,
Chegara va transportdagi davlat veterinariya nazorati punktlar
(uchastkalar) faoliyatini muvofiqlashtirish bo‘limi, hududlardagi
chegara veterinariya punkti, Toshkent transport veterinariya punkti,
Toshkent aerochegara veterinariya punkti, Moliya-iqtisodiy tahlil va
buxgalteriya hisobi bo‘limi, Bosh yuriskonsult, Kadrlar bilan ishlash
bo‘yicha mutaxassislar mavjud.

Veterinariya va chorvachilikni rivojlantirish davlat qo‘mitmasi
o‘z faoliyatida O‘zbekiston Respublikasining Konstitutsiyasi va
qonunlariga, O‘zbekiston Respublikasi Oliy Majlisi palatalarining
qarorlariga, O‘zbekiston Respublikasi Prezidentining farmonlari va

qarorlariga, O‘zbekiston Respublikasi Vazirlar Mahkamasining
qarorlariga, shuningdek o°zining Nizomiga amal qiladi.

Veterinariya va chorvachilikni rivojlantirish davlat qo‘mitmasi,
davlat veterinariya organlari hamda muassasalarini moddiy-texnik
ta’minlash O‘zbekiston Respublikasi Davlat byudjeti mablag‘lari,
mahalliy byudjet mablag‘lari va qonun hujjatlarida tagiqlanmagan
boshqa mablag‘lar hisobidan amalga oshiradi.

Davlat veterinariya xizmati xodimlari mehnatiga haq to‘lash
O‘zbekiston Respublikasi Davlat byudjeti mablag‘lari va byudjetdan
tashqari mablag‘lar hisobidan amalga oshiriladi.

Veterinariya va chorvachilikni rivojlantirish davlat qo‘mitasi o‘z
faoliyatini boshqa davlat organlari, mahalliy ijro etuvchi hokimiyat
organlari hamda boshqa tashkilotlar bilan o‘zaro hamkorlikda amalga
oshiradi.

Veterinariya, veterinariya-sanitariya qoidalari va normalarini
buzganlik uchun undirilgan ma’muriy jarima mablag‘lari veterinariya
va chorvachilikni rivojlantirish davlat qo‘mitmasining maxsus hisob
ragamiga tushadi.

Veterinariya va chorvachilikni rivojlantirish davlat qo‘mitasi,
uning davlat veterinariya organlari hamda muassasalari yuridik shaxs
hisoblanadi, o‘z mustaqil balansiga, banklarda milliy va chet el
valyutasidagi hisob raqamlariga, O‘zbekiston Respublikasining Davlat
gerbi tasviri tushirilgan va o‘z nomi yozilgan muhrga hamda
veterinariya ramziga egadir.

Veterinariya mutaxassislarining faoliyat ob’ektlari

Veterinariya mutaxassislarining faoliyati qishloq xo‘jalik
hayvonlari bilan birga mo‘ynali, yovvoyi va uy hayvonlari,
parrandalar, asalari va baliqlar sog‘lomligini saqlash va
mustahkamlash,  diagnostika, davolash, profilaktika  va
sog‘lomlashtirish tadbirlarini o‘tkazish orqali yuqumli va yuqumsiz
kasalliklarni paydo bo‘lishiga yo‘l qo‘ymaslik, xojalik va tashkiliy
boshqarish ishlari hamda ilmiy tadqiqot o‘tkazish, sog‘lom va sifatli
mahsulot va xom ashyo ishlab chiqarish, odam va hayvonlar uchun
umumiy bo‘lgan kasalliklardan aholini muhofaza qilish, O‘zbekiston

hududida xorijiy davlatlardan yuqumli kasalliklar kirib kelishini oldini
olish hamda atrof muhitning tozaligini saglashga yo‘naltiriladi.

Ular uchun kasbiy faoliyat ob’cktlari qishloq xo‘jalik, uy va
mo‘ynali hamda yovvoyi hayvonlar, parrandalar, asalarilar, baliqlar
kabi sog‘lom wva kasal holatdagi tirik organizmlar majmuidan
iboratdir. :

Veterinariya ~ mutaxassislari O‘zbekiston Respublikasi
Veterinariya va chorvachlikni rivojlantirish davlat qo‘mitasi va uning
tasarrufidagi tashkilotlarda hamda idoraviy, ishlab chiqarishdagi va
xususiy veterinariya xizmatlarida boshqaruv sohasida va tegishli
lavozimlarda, ichki ishlar va mudofaa vazirligi, bojxona qo‘mitasi
idoralarida belgilangan tartibda faoliyat ko‘rsatadi. Shuningdek, ilmiy-
tadgiqot institutlari va ilmiy markazlarda ilmiy xodim, agrovetbiznes,
farmsanoat va kimyosanoati korxonalarida, ekologiya va
go‘rigxonalar sohasida, hayvonot bog‘lari va zootsirklarda, uyushma
va aksiyadorlik jamiyatlari hamda davlat oraganlarida ishlaydilar.

Veterinariya tizimi va uni boshqarish
Veterinariya xizmati tizimi davlat, idoraviy va ishlab
chiqarishdagi veterinariya xizmatlaridan iboratdir.

Davlat veterinariya xizmatini boshqarish

Davlat veterinariya xizmati Veterinariya va chorvachilikni
rivojlantirish qo‘mitasi, Qoraqalpog‘iston Respublikasi veterinariya va
chorvachilikni rivojlantirish qo‘mitasi, viloyatlar va Toshkent shahar
veterinariya va chorvachilikni rivojlantirish boshqarmalari, davlat
chegarasi va transportdagi davlat veterinariya nazorati boshqarmasi,
tumanlar va shaharlar veterinariya bo‘limlari, Respublika, viloyat,
tuman (shahar) hayvonlar kasalliklari tashxisi va ozig-ovqat
mahsulotlari xavfsizligi davlat markazlari, Veterinariya dori vositalari
va ozuqgabop qo‘shimchalarning sifati va muomilasini nazaorat qilish
ilmiy markazi, shuningdek veterinariya uchastkalari, bozorlardagi
veterinariya-sanitariya ekspertiza laboratoriyalari, chegara va transport
veterinariya  punktlaridan  (uchastkalaridan) hamda  boshqa
muassasalardan iboratdir.

13



T ———— R

Veterinariya va chorvachilikni rivojlantirish davlat qo‘mitasiga

rais rahbarlik qiladi. Veterinariya va chorvachilikni rivojlantirish

I davlat qo‘mitasining mansabdor shaxslari quyidagi tartibda lavozimga
tayinlanadi va lavozimdan ozod qilinadi.

Veterinariya va chorvachilikni rivojlantirish davlat qo‘mitasining
raisi O‘zbekiston Respublikasi Bosh vazirining tagdimnomasiga
binoan O‘zbekiston Respublikasi Prezidenti tomonidan lavozimga
tayinlanadi va lavozimdan ozod gilinadi.

Veterinariya va chorvachilikni rivojlantirish davlat qo‘mitasi
‘ raisining  o‘rinbosarlari  O‘zbekiston Respublikasi  Prezidenti

tomonidan lavozimga tayinlanadi va lavozimdan ozod etiladi.
Qoraqalpog‘iston Respublikasi veterinariya va chorvachilikni
rivojlantirish qo‘mitasining raisi Veterinariya va chorvachilikni
rivojlantirish ~ davlat  qo‘mitasi  bilan  kelishilgan  holda
ll Qoraqalpog‘iston  Respublikasi Jo‘qorg‘i Kengesi tomonidan
lavozimga tayinlanadi va lavozimdan ozod etiladi. '

Viloyatlar va Toshkent shahar veterinariya va chorvachilikni
rivojlantirish boshqarmalarining boshliglari viloyatlar va Toshkent
shahar hokimlarining taqdimnomasiga binoan Veterinariya va
I chorvachilikni rivojlantirish davlat qo‘mitasi raisi tomonidan
“ lavozimga tayinlanadi va lavozimdan ozod etiladi.

‘ Tumanlar (shaharlar) veterinariya bo‘limlari boshliglari tuman
I (shahar) hokimlarining taqdimnomasiga binoan Qoraqalpog‘iston
Respublikasi veterinariya va chorvachilikni rivojlantirish qo‘mitasi
raisi, viloyatlar va Toshkent shahar veterinariya boshqarmalarining
boshliqlari tomonidan lavozimga tayinlanadi hamda lavozimdan ozod
| etiladi.
H Respublika hayvonlar kasalliklari tashxisi va ozig-ovqat
mahsulotlari xavfsizligi davlat markazi, Veterinariya dori vositalari va
ozuqabop qo‘shimchalarning sifati va muomilasini nazaorat qilish
\ ilmiy markazi, Davlat chegarasidagi va transportdagi davlat
veterinariya nazorati boshqarmasining, shuningdek chegara va
transport veterinariya punktlarining (uchastkalarining) rahbarlari
\ Veterinariya va chorvachilikni rivojlantirish davlat qo‘mitasi raisi
tomonidan lavozimga tayinlanadi va lavozimdan ozod etiladi.

Davlat veterinariya xizmatning boshqa muassasalari rahbarlarini
tayinlash va lavozimdan ozod qilish tartibi qonun hujjatlarida
belgilanadi.

Qoraqgalpog‘iston Respublikasi Veterinariya va chorvachilikni
rivojlantirish davlat qo‘mitasi, viloyatlar va Toshkent shahar
veterinariya  boshgarmalari ~ Veterinariya va  chorvachilikni
rivojlantirish ~ davlat  qo‘mitasiga,  shuningdek  tegishincha
Qoragalpog‘iston Respublikasi Vazirlar Kengashiga, viloyatlar va
Toshkent shahar hokimliklariga hisobot beradi.

Veterinariya va chorvachilikni rivojlantirish davlat qo‘mitasining
tashkiliy tuzilmasi O‘zbekiston Respublikasi Prezidenti tomonidan
tasdiglanadi. O°zbeksiton Respublikasi Veterinariya va chorvachilikni
rivojlantirish davlat qo‘mitasi to‘g‘risidagi nizom O°‘zbekiston
Respublikasi Vazirlar Mahkamasi tomonidan tasdiglanadi.

Davlat veterinariya xizmatining vazifalari

Davlat veterinariya xizmati:

epizootik monitoringni amalga oshiradi;

hayvonlar kasalliklarining paydo bo‘lishi va ularning nobud
bo‘lishi sabablarini tahlil giladi, ushbu kasalliklar profilaktikasi hamda
ularni davolash bo‘yicha tavsiyalar ishlab chiqadi;

quyidagi yo‘nalishlar bo‘yicha davlat veterinariya nazoratini
amalga oshiradi:

O‘zbekiston Respublikasi hududini hayvonlarning yuqumli
kasalliklarini qo‘zg‘atuvchilar olib kirilishidan muhofaza qilish,
shuningdek hayvonlar, kelib chigishi hayvonotga mansub mahsulot va
xom ashyo, veterinariya dori vositalari, ozuqalar va ozuqabop
qo‘shimchalarni tayyorlash, olib o‘tish (tashish), eksport va import
qilish;

hayvonotga mansub mahsulot va xom ashyoni veterinariya,
veterinariya-sanitariya qoidalari va normalariga muvofiq ishlab
chiqarish;

hayvonlar yuqumli kasalliklarining oldini olish va ularni
tugatishga doir chora-tadbirlarni amalga oshiradi;

sog‘ligni saqlash organlari va boshqa organlar bilan birgalikda
hayvonlar va odam wuchun xavfli bo‘lgan yuqumli kasalliklar

